
[sifu-dée t5m

Tomdasire duwe Isifu-dée faawit kina kudad né nd3:

1- Wenbi Ls35 wooduu tsit st Lla né, buvéyl bGngurGu.
Bda wraa waala nnint, st bité ge bula bulé.

2- Nkataazu wréa lowutaa ngu nkos3dslu nadru bikile
Lraws; caart nyadu nz33IL wrda rina.

3- KGbondu kée Lsdovaadle ge; Lsdr wanvaa ku kGbondt;
budekééna wri-dée yiko yaa wgazio.

4- A nyarawds waald nya bidaavé nkefére yu bidaavé
né; Anwnda bnd3m stst: "ldm, asée fer(L" né. Isifu
weedéézi bulé, weeyéle wdefére igoobiya wenbi
baala yu né.

5- s3> waala daa ge ndi-ndu bika baa weeni na
kujoowu wenki weegéjéle yu ku né. Budomooana
danlam darawd sz kujoowu wenki Ls3s waald né
kuwra. Kujoowu kum kinbuzi kufddze d33 dudo.

Ls3o-dée soolim ge sist na burina d3we ndi-ndu
né, diyoozi ducaoond dama na saolim bika ducé dama.

A bigée urG waald nya bidaavé, nkefére yi, tifa,
nyana yu mttla déyi-déyi. LI€ waald bidaavé, amd,
ny33 nyédée AdL weejé. Ls3o sist nkald nydrows
wenbi a baald nya budanmows nya né.

Ls3o -dée lomaazé na andu na d33 wrda dédée

And. A nyadgorsd nyanzingunda weeni Ls3s waagbddzi

yt n€, nyanldm nyddu asarawd ge.

Ls35 Wuro Kébont (fa daa Isifu-dée wenbiré. Ami.

pl



2 Bee Yaaklbu um6 igutolud-de biya-dée t3m. Ldée ba
Isifu waald biizL kizaalus na nastle (17) né, (na
tdaawaalinda béngeti fééni na namint; bowe né, imG
Isifu na 1gas y3d535ninda Bila na Zilipa bebiyaalinda
béngeti ku fGndu kpuna. A belé baalad nabdru budakazio,
tmS winganda ge wénveerim bajaa. 3 Bajaa tbd 1zaolée
tddm bikile baaganaa; kama, wdée Gbao bu nbulé. Nge
tjaa waanydra yt jaba kifeAgi nakirt. * ldawaalinda
wooyutl bana stst bajaa saolée Isifu-dée tdm bikil berh.
Nge baalizl wzire batint wra; badandaba bokuti bacéa

banmatuna yu defee.

> Wire bijo3o né, nge Isifu woodb6zi, nge doozire durh

diiyéle .dawaalinda tandacda tdorh. © Nge weevééri

tdawaalinda stst mé6do6zi doozire nedére; iwélesi unit

abangamda.® Su dit3 na disu né, médée dubandé waagurs
dustn ws33daa; nge mit midééna woogdne alara amuiné

de, acan aludzi adu duiza-daa."

8 Waanmatt bulé né ge Ldawaalinda stst: "Kéyi, bulé
né, ny@nvuds sist st ngdnt nbist waro bika ndi d33
ddr33zi kbondl yaa wé."ldée nmatire na wdée dooza
amd3 aaba ayéle tdawaalinda tba bony33zu balizt wzire
batint wra. ? Budaraja3s dudp né, Isifu woodédoozi
doozire nedére. Nge waoddkpowd de ifééri Ldawaalinda
stst: "Oo, dédée iba, méédédoozi duda: mé6déézi sist

wist na fena3 na wildst fud na nekére boogint bosém

19 Nge tdastnuind belé beriké, weevééri tjaa duda. Ljaa

waantt bulé né, nge € susu: "Kéyi, we-dée doozire nbulé;
bulé né, mdna ngao na ndawaalinda st dikant disém




12 Wire bijasa né, nge Ldawaalinda waagb3s fééni na

namint bedeend Stkém kisa3.

13 Wire nedére né, nge bajaa waayda yt stst: "Isifu
nydnyt stst ndawaalinda kowe Stkém farandi bana
baviridi kpund ya. Méndirfi nya baj3." Nge Isifu
woobdsi yu stst: "T32, baabd." Nge Yaakdbu stst: ** "Bo
ngébeen we stsL bana badl? A nydagdna wenbi-daa
bowe né, ngdbisL ngdnt nvééri ma." Nge waalit bedée
Heburddnu kazalwya-daa tkp3o Stkém nibaawu. Woobd
ttdla Stkém né, ** datili na fau lénlé tdawaalinda
wend né. Nge woogb3o yerétl. Ldée yeréte tum tudad,
weegetind abaalG nadru fa3-daad deeli; nge L€ woob3izL

" 18 Nge Isifu sisi:

yu stst: "Afobu, we ge nyanjaadt.
"Madawaalinda ge manjaady; la sudru, a nyany lénlé

n 17

Nge ué susi: "Oo,

béngilinda fééni né, nvééri ma.
banlil cé; maanit bannmati stst bem banbisinda
Potaand farandi." Nge Isifu waagb3o nibaawu. Woobd

ttéla Dotddnt Anaamd né, toovonim, woomoond we.

18 saatL wenki belé baagdst bakdnd yu bolini

Lgegerene né, naant Ltéla bajd né, banjaa asénsi sist

bdngGu yL. Nge stst: ° "Kebee dédée doozd-ddu umd

Lgegerene nd d3. 2° A bugée waadéla, dokd yu dseli dulo

nedére woodod na yu. A daala yu bulé, danndan

7

dooza st akédéna né."

2l Badawaalu kiboni ge bénjad sist Rubéénu; Llé
waanit bué né, nge weegizi stst bakaku yt. 2 Nge stst:
"(kaku wrG, bee Ioko teewdlas-daa cé, [im féyl kudag; a
w22gant, wzell yu uo kudad, tkaku yi." We-ra ge
badawaalu um$ waala 13nL umd, kdma wzoolée su Llée

V4

benew Isifu Lbist tkim33na bajaa dadna na alaafiya.

23 saat. wenki Isifu waogdnu ttdla baj né, nge beegbf

yt, bobuti Ldée jaba kifegi kina wraszi, 2* nge beezell yu
bals Iaka kurh kidad. 2 Basla yu buté né, nge beedée bobé
beti bac3o béndii kidiim.




7

kegerene. Baagallina té€du banyaa tu sist. Galaadi né
bénde€ Misira té€di-daa, begée Asumayila-dée

faoluG-daa nba ge. Bedée raakumwa kazuwaana kpuna:

yaazwwa, tulaart na faadint ndm ndt.

%6 {sifu dawaalinda-dad nadru ge bényad sist Yada.
Nna ge waad3 igoobiya stst: "Dédée fiba, duku dénewi
dusuna dadt, we ge st bitast daa. Banlam bulé bité, na
buwrina, dénewd ge wgée. 2 Bul€ né dikpas yL duyand
Asumaytla-dée nba béndeé d3 né; diketekina yi; kama,
darina, azima kéddma ge." Nge baaganda weedisi.

28 Medadn'® f6t6ési-dinda berh baogsnt béndeé né,

nge baalizt benew Isifu Ioka-dad bayana belé liideé

gba3 akoowu; belé bacdn bokpdo yL bedeend Mistra.

22 Bugint butdst dawaaldu kibant
iwili [oko-dad bée né, nméngélém, Isifu féyi ina. Nge
bugGst Uaakdart, wcdn er iddko. *° Nge wooziu Lbist
inewda-j3 ifééri we sisL: "Bu féyl nina; nnint ge st mala
leleed5 d5." 3* Nge boobé bebée foridi kpund-dad
bakaliz{ agbezeyl bokand baku, bokp3a Isifu-dée jaba
baalizi ki trasz( né banyus azimd-dad. 3 Budé né, nge
boogb3o ki beyéki bobona bajaa sist: imG téko kina wbée,

kultu ibiyaalG-dée toko?

3 Baadaland ki bawtlt bajaa Yaakdbu né, Ué weebée
toko kuna né, waadili k. Nge stst: "Owu, mébu-dée
toko nbulé; fa3-daa fondu kptinde nedére woaddo yi;

" 3% Nge bubd buksst Uaakdart,

buyadzy mébi sdm.
tcan er( idoko izé6na ki né; ibd tkpda Lza nytnure

kpinad istu. Doo waagb3o meedire né, hall wé-biya

dabata. ** Ibiyaalinda na wweelinda rina tbééle yu

bawii, weegizi tbamda stsi: bulé ge LmG su Lcdo litya hald

umdG ibd tkdm33na ibd. Nge jo3o tbamaa yu wiidi.

% Medddnt f6té6si-dinda berh baadaland Isifu
Misira né, nge babisina yu bayana Potifaart. L€ ge

M{iswra waro Farawina-dée sintiri-dunda-dés kbant.

39

' Asumdytla-dée iba waadaland Isifu Misira né,

2 Padou Ls3a we Isifu-j3; Lgdboni Mistra Ani-

Ve Ve

dadna-dad ge twe wénldm tumére. ® LgGboni umd
wooguti Ltbée né, waana sitsL Dadidu Lsdo sinée wwird;
kama, wenbi burina wanlam né, Ls3o wényelii ge
bunbodé buza-dad. * Isifu-dée t5m waabé blé yt
kaz32; nge waagb3a yu Ltbistna tdumelands. Wenbi rina
Lwena né na tdadna rina-dée yiko ge woogbdo wdu

wendé.

> Lgdbant kpawdu yu Ldu tumére dum dudad, Baddu
Ls3o weeyéle wenbi burina buwe wendé né bibd
buzad-dda: Misiwra nni-dée dadna-dée bda wenbi, na

Ldée fa3-daa, birina biibé buza-daa ge Isifu-raozi;

® biiyele nd LgGbant tkp3s Ldée bda wenbi tdu wendé.

Wenbi buiga bu Ué su La né ge kidiim di.

Isifu ¢332 bué né, Lbuzint na waazéa-daé kaz3o na

nabsGru budéngeezt.

7 Nge wdée kaz3s waaziu Lgiboni deeld. Wire né, nge
als umd wsu: "Isifu, kont ména nya dufine." 8 Nge Isifu
stst: "Kéyi, budanlam bulé. Médée kiibont waava ma
toovonum-ra ge waogb3o Ldée birina tdu méndé.
Lvéyina nedére |dm dadna-dad cé. ° Ldée dadna
rina-daa cé, nadru féyl waagtlL ma né, ny35 1deelG

nyériké ge weegizind ma. Bué né, binlam nnini na mala

zind maadyisina Ls3o. Ama, alG umd idey
caar(; baa ngbeére, bilé ge tbamaa yu caar(. Na birina

bul¢ Isifu weegizi.

1 Wire bijasa né, nge Isifu waazéu daf-dad st Lbadzt
tdumére. Budée saaty, tumelandda baaganaa féyi
Anaamd. 2 Waagdzuu ge alG ceenf waagdst tna yu né,
nge weegbedl ibd ikpi idoko wannari yu stst: "Kant
dubd mdna nya dufinu!" St bikilu né ge Isifu woogund

toko taluna yu bika ise il asu.

13 Saat. wenki al ceenf waana stst Isifu wooguné
idéko ttalind yu ise UL né, ** nge waama kebiké
wanyaa tumelandda baaganda sisi: "Cibeyi, tgint yoo,
Lgdnt Ltbée baogona Héburu Anl wéngbeenda daa né;
waagazuu mijs ge stst: mana yu difint. Nge maama
kebikd. ¥ Saatt wenki waan{t mdéma kebiké mogéo
manyaa né, nge waagurs ise Ldée Lcan iyelend ma
id6ko."

18 BLLdé né ni, nge alG ceeni waogb3s téko kurf tsit j3

hdlu kéboni tkdnt. 7 L€ waaddla né, nge waagb3s

wénveerim yu stsi: "Bee! Héburu afobi yorn weeni
ny33g3na daa yu né, waagdzuu miwir3 ge st Lfutnind ma.
18 saat wenki waanit mddmd kebikd né, nge waagur

ise L{L iyéle idoko m3j3."

nge weeyée baand. 2° Nge weeyéle bakpa Isifu boto
saraka. St bata yu né, saraka wenka kadaa bindaridso

wuro-dée saraka-dunda né kadaa ge baado Isifu.

1 Na burina, Padou Ls3s siée wwir3, tdskind y

bijaarée. Ls3a-dée Lzinée wwirs weeyéle Tsifu umd wdée
t3m Ué sardka feredd kaz3s; 2 nge Ué waogb3o
saraka-dwnda rina kpataa-dée baa wenbi tdu wendé
wénbeerj baaganda rina-ra. Ims Isifu wénbeen ku
barina badumé wénbodé wenbi né. ?® Buiga né, sérdka
feredi téndebeen tumé weend weejéle yu ye né; kdma
waana stst: Dadou Lsdo sinée twdrd wonbodi yu béa

ngbetii-dad.

S HHNRHKRNRKRNRHRRRNNRRNRHRRNRHRN KRR

! Bulé biizt nasile né, nge Miswra wiiro Farawdna
titina woodo66zi doozire nedére. Woodd6zi stst: umd
\zinee bedée buwa kiborga-j3. > Nge waana néén fdya
ndu tuba tikii né lube waagalu lim-daa tikant
kpaam-ra¢ tondowdu nylide. * Buigdnt bitdst ctko né,
nge naant boorast lube tuba tiwilda né dudo waagali

ltm burf budad tik3ne tusin tiganda-j3. * Nge tujdn

tusell naanu kikiiditi lube tuna titdo. Waajan iddozi bulé

né, nge weenyg ifé.

> Buw3r3 né, nge waabddzt dém. Nge woodddoozi stst
mile kGdumde waadu milizendine faya ndu tijodo kazio
né lube na3 kidurh. © Nge nedére dudo-raozi né,
mulizendint lube kpafdring tiwilda né ge dulé dudu noj
kidurh; wilina-dée fefelimé waawtlist nd ye. 7 Nge
mulizendint kpafGoring tuna tiili tiiganda faya ndu.

Buijan bula bulé né, nge wiro weevé: doozire nbulé!

8 Kiivé né, doozd amd aagist Uaakdart, nge waayda
M{sira rina-dée sihiri-dunaa na kudée tulida. Belé
booginu né, nge waogb3o ye bulé Ltl ifééri we. Ama,
badabiizL balizt yu doozda amé agutolud.




"Kbani, sinje m3z3slée madi nya taaliwa natirt
budée né. 1 Wire nyééyée baand nd5 bokp3s mdna
nyédée kpnd landdaa-dée kdbont bato sintiri-dunda-dée
kGbon( -dée sérdka-dad. * Biwe inaams ge wire
nuvoowu kGdumdu-dad, délééni baa awéni wooddozi.
Nge bda awéni-dée doozire na dugutolud. ** Piwe
saraka-dad ina né, dana bu afobd Héburu Ant nadru
ge; Lgée sintiri-dunda-dée kGbont -dée yomn. Nge d33gb3o
dédée dooza ditt difééri yL. Nge waalizl daa baa
weeni-dée ndé kutolud. > Wenbi waanmatu ifééri dda
né, bul€ ge bula n33. Waavinveeri ma sist banbisinaa
ma madumére-dad; bulé bula na d5. Wenbi dud»
weedéfeeri liini né, bulé bula na, bosusi yi."

14 Wiro waanit bué né, nge weediri sist: békalizi
Isifu sdrdka-dad bakond. Nna fina ge baagdlizi Isifu
bafs yi, bekée yu kpund. Budé né, nge wooginu usin wiro
1zé-dad. > Nna ge wiro weevééri yu sist: "Poozire
nedére ge m66do6zi; ama, nadru tabiize ifééri ma

dugutolul. Nge beevééri ma sisL bda doozire wendé ge

beevééri nya, ny33 nyénbuizi nlizi dugutolud.” ** Nge

Isifu sust: "Aayl, budekée m33, Ls3o wanbuzL ku Lzt
nya nyddoozire kutolud bisaa."

tindowdu nylidi kpaam-ra. ¥ Buddst né, ndant natir
lube dudo waagalw buwa kem kadaa tikdnu tusin
tiiganda-j3. Naanu tum, tuba ge tijo3o boorast, bika

tLjo32 muwa; madanda ta naant tpmic bul€ Miswra

laad3s rina-dad. ° Nge nddnt tuh tuzeli ndéne faya

Adt tiedda kalld né tit3a. 2 Na burina tid3s ndéne faya
ndu tindl né, budanvéyt su tuddo nabdru, bulé ge

tudegzwwilaa. Buijan bité né, nge méényé mevé."

22 "Bijo%o né, nge mddddabaazt dém. Nge méédédoozi

nedére stsL maand mile waadu muwzendin lube faya
AdL tija3a kaz3s né. 2 Nge nedére duds waadu

mulizendint kpafGoring fefelima waawtlist ye né lube.

tiiganda tucan tili. Médée doozire sule n
ana d3 mé6ddozi ye né, mandim ye mevééri médée

sihiri-dunda, amd, badad nadru tabiizi ifééri ma

agutolud.”

2> Nge Isifu woobsi stst: "Waro, nyédée doozd ana
aléént, agutolul kegée kGdumbt ge. Ls3o waawtll nya
wenbf st Ué bu né ge. ® Nyddnd ndant féya adt lube
tuna na muwzendin faya ndu lube tuna? Bugée kddumbt
ge. BlizL lube nbulé; bulé né, doozire kidumde ge.
27 Buga nddnt lube baordst tiiganda na muizendint
fefelima waawtlist ye bulé né, bilizt lube duda nbulé;
amd, bulé budée biizL kée nys3st biiz ge. 22 Bué buraozi
né, kGbani, tinda méévééri nya sist Ls3o wanwtilit nya
wenbf st Ué né ge. 2° Nyddna biizt lube kadaa fizt
sigerene d3 né, faondo-dée bilzu nbulé Misira laad3o
rina-dad. 3 Amé, faon3o-dée biizt lube sinzi stwir3,
nya3st kGbonzt wanzud téédu billz lube. Nyajsi-dée
bilizL sunzl sinyelii ts32 midée faon3o kelé. Nyadst sinzl
sinnuudi téédu. ** Sinbd sicddrt hdl wrda Lsaand sist
ketengere faon3s waazin kald. 3 Nyédée ny66dé6zi

nabsle buit dama wanwtlit stst wenbi Ls3s waazit st Ua

né, bidénleeri wéndém ulé bu. 3 Bué né, kdboni, kped{

njaa wrg asénsi-ddu ngb3s buna buidumére ndu wendé;
77 yd Ve yé Ve 4 Ve
tbilzt twend yiko Miswra laad3s rina-ra, 3* na nluzi

stbaabwwa dudp; belé badumére ge faondo s

nabndwd, bokdu kidurhbe, 3 bamddr kidiidi faan3a
saatL. Bakaa mua damini-daa téédu kbondi-daa bastu
azfya, bika burina buwe nyérdé. * A baald bué, Misira
wooyuu kidiidi baddan nya3st biizt lube sigerene né; bika
nya3st tandasuu té€di buku wraa rina."

37 Wro na wdée stbaabiwd baanit Isifu-dée lomaazé
ana né, aabd alé we kaz3s pdé. * Nna ge wiro waad3
we stsL: "MUina wrG ceenti, Ls3o-dée kezena-dée doni we
wra. Le ge st dukati dikdnd wé ceent takd." > Nge wiro
weevééri Isifu sist: "Wenbf Ainunda Ls3s waabiizt
ifuldsi nyaaza nduli tuna twrina da né, dédokuti duna
Gséhsi-dGu nadru twend tuiL ttdla nya. *° Bué né,
ménjelii nya téédi-dée kdbondi. Médée Misira laad3o
wraa rina st baniu ge bofu ny3n33. Médée kowurogbelé
ge st magund nya. ** Mdavd nya yiko Mistra laad3s

"% Nge waalizi udée kowurdte ketéreniiké

rina-roozi.
LnG0NL-daad, tkp3o wdu Isifu niika. Nge weejéle yu

kowurodéko isuu; tkp3o sika kejiya wdu ilowud-de.

B Budé né, nge waad5 tkpa awénja tuurud wenki kuvéo

Lm3 wuro-dée ngL né, bika wrda tée yuL nibaawu béngod
stst: "Izém ade." T30, bul€ ge waro waazit yu kbondu

M{iswra laad3s rina-ro.




nuvire."

* Nge wiro waava Isifu Misira yide nedére sist:
Tisafundti-Panéya; Lcdn wcda als Lfa yu. Oéni téédi-dad
sarastlandG banyaa yu sisi: Poti-Féra né, wweelée
Asandtu ge waava yt. *® Sdat. wenki waabddzt
wuro-dée tumére-dum né, twena biizL dkoosaalaa (30).

Nge waallt wiro-dée wstu ikili Lbéén laadda-rina.

* F35n35 biizt lube suh stdad, kidiim waabé ge bild
fasi-dad. ® Nge Isifu wooduuzi kidiidi dabata tsit

aziya biizL stnzl stdad. Woogb3o kidiidi wooyuu tu

faswwa-dad né tkazu téédwwa kibond tudiuddna né
tudad. * Nge Isifu wooduizi kidiidi bubd bud3s nyazt

tenkd na3 kanyina, halu biiyéle waast bigujud.

Ve

sarastlandi Poti-Féra weelée Asanatu wanlirs biya
abaalda nowéle. °* Nge Isifu waava kdbant yide stst:
Mandst? bugutolud stst: "Ls3 weeyéle maz3s médée
wahadla na mana médée koobire dédée dama tariL."

*2 Nge waava kiimud U€ yide sist: Efirayim® bugutolud
stst: "Ls32 waava ma lurGu laadds wenka kadaa maala

wahdla né."

>3 BLjn35 bija3a né, faon3a-dée bilzt lube weedé.
>* Nya3st biizt lube waabddzt finunda wenbi Isifu

waavihdom bu né.

Nya3st waadu stlit laadast rina-dad. Ama, Misira

laad3>-daa, kidiim we.

>® SaatL wenki nya3st waajddrt Misira riba
badadndanda nabGru bedi né, nge boobd bénwiinda
wuro stst berh banzim nya3st. Nge waro sisi: "Ibd
tb35zL Isifu; a wenbi waad3 mit st ud né, ivu Ué bulé."

> SadtL wenki nya3st waabd sicddrt laad3s rina-dad

paa né, nge Isifu weeyéle batulG kpééni 1énléwa baazit

aziyawa né, banyanda wrda kidiim. Bda doo nya3si tba

57

stwe stbamada doni kpda Miswra inaamd, > wéa

wangalil laaddast ndi-ndu dudo ge bingont Miswra hna




banmdu sifu-j5 kidiidi; kéma, a

nys3st sinzl stwe.

42

"2 Yaakdbu waanit stst kidiidi kowe Misira téédi-dad
bangayam. Nge woad3 ibiyaalinda sisi: "Mébiya,
maaniu susi kidiidi kowe Mistra laad3a-daa; bilé€ né,
tkoc3o mibeéna dama bulé. Lgurs ibd tkdmG tkona didi
dileend deweezini." * Nge Isifu dawaalinda fud bana
baagurd bedée Misira st bakdmd kidiidi. * St bedée né,
bajaa teyéle benewt Isifu-w3r3 Ant Ben-Yddmiinu ifu

we; kdma, stst nabGru tkdkon bikala yu.

> Kandént laaddst rina ge nys3st winw3m, biiyéle
Israel biyaalitnaa we muuraa boobd Misira kidiim mGu
né bolowGtaa.

® Mistra fina, Isifu kée na ku wiro-dée bide Ani;
wanyanda ku wrda rina kidiidi. Ldawaalitnda waaddla né,
nge boobd beti bakd badund waazd-dad; baba bényé

ade.

7 Isifu waana we né, waadu{ we; amd, ideyéle belé
batult yu. Nge woovoli we sist: "Le ge miigadli." Nge
belé boobusi yu stst: "Kanddant laad3a-daa ge; d33gint su
dumu kidiidi ge." ® Nna né, Isifu waabd wtuli we; amd,

berh badatul{ ué. ® Nge {sifu wasd35zL doo wdée doozd

alé. Nina ge waad5kpows windatdm we sist: "MI{ mij33a
d3 né, migée conwrda ge; mitgdne st Lcdn wna laad3do-dée
madafiydte ge." ° Nge boobusi yu sist: "Aayi, budekée
bué, maddu; kidiidi méu wasgond na dda cé. M Beg,
darina dazinée d3 né, dajaa kdum ge. Bué né, dégée
wrda kaz3s fhiba ge, dédékée conwrda." 2 Nge Isifu
waaba wnyln sist: "Bub3tu ge, miigint st wcdn laaddo
tna 1énlé buvéyi faya né ge." > Nge sisu: "D35
nydyomaa d3j331 d3 né, dajaa kiddurn ge; davungée fud
na nowéle ge, nge kGdum ué wéyt. Kanaant laadds-dadé
ge daagalu; buiga dédée t33ra3 L€ Lgowe dadna

" 1% Nge {sifu stst: "Yaa m3naodomud nbulé?

ddjaa-j3.
Migée conwrda ge. *° T33, a ngd budekée bulé, mdndaazi
miL mebée; mGadmina waro Farawsdna sist naant mgjé

m{L ikpé né, asée mannda minewu waagdga dadna

7 .z s s 1 7 7 Ve 7 177 s s 7 el £
mijaa-j5 né cé. *® Bué né, Uiz midaa kédurh € ibé




toovonum ge miivééri ma. A ngs budekée bulé, maamidna
wiro Farawdna stst migée conwrda." 7 Nge Isifu

w22gb3o barina payl wta sardka halu wé naadoozo.

18 W¢ ndddoozo wire né, nge woobé ifééri we stst:
"Bil€ né€, ménzew3d Ls3d, wenbi st Ld na iyut midu né
nd3. > A migée wrda kaz3s Aba, midaé kddurh wcso
saraka-daa cé, bika baaganaa wkp3o kidiidi bekpena
zam3s kingazim nys3st dadna né. °® Na a bigée belé
boobé ge su bakabist, bekégbéding minewd minddm
tddm né bokond. A maana yi, na bico mava miu

toovonum bika il sim-dad." Nge tdawaalinda weedisi.

21 B5ja35 b3nd3m damd stst: "lthin, doo dénewd-dée
naazire dadnaazi yu de né, dunaa binveriit daa sinje bulé.
Poo saatL wenki dannaazt yu né, waavint dda stst dice
umd3, amd, dadatannuna yu. Bee budée naazire ge

binverit dda d3."

22 Nge badawaalu Rubéénu U tna3 nbulé sisu: "Ahén,
maavinveeri mit sisi: lakdst wensi minlanda bu ceeni

d3 né, iyéle si; amd, midaniina ma. T32, leleed?, wdée

sim-dée kuwverewu ge binverit dda d5." 2 Amd,

bannmatt bulé né, badatili sisu Isifu wannit. LIE
wannmatti kunun nakiri-dad ge bika nadru wénveerim
we bagunun-dad, biiyéle bodoyut battli.

Ve

annmatt né, nge woodori udu uliL
kpdm33 ikéwii. Weewii bité né, nge woozuu tkabist boj3.
Wog3int né, nge waad) we stst umG wangbdaa Simey3ant
tsit; nge weeyéle bofdku yu nibé baaza-daa.
2> Buws3r3 né, nge waad? stst: "Bésuu we bedée
kpetekini kidiidi busu; babisina baa awéni-dée liideé

baamuna ye né€ badu wdée kpeteku-daa; bika bacan bala

we guzGari. Booziu we kidifdi bité né, ® nge bda awéni

w22gb32 Lgbuna ufakt Lgbangb3s-raoz(l bokp3o nibaawu.

27 Boobé batdla deelf kuuyu we st bodéo né ni, nge
badaa nadru woobddi wdée kpeteku s uizt kidiidi tdu
tdée kpangb3o né, waana iliideé tinee kidiidi-roozt

kpeteki-daa.

28 Nge waajdn ikéo ifééri baaganda sist: "Dédée riba,

tbée, baabisind méliideé bakadd ma mégbeteku-daa cé.




fsifu-dée t5m : Bigabaaziya 42

waala daa bulé."

22 Nge baagurs bobé batdla bamaond bajaa Kanddant
laad3>-dad; bokp3ds wenbi burina kpataa buila né batt
befééri yu stst: 2 "D66bé dutdla né, téédi-dad kibani
waaba wénvolii d3rdszi ge sist dédékée wraa kazdo fba,
tst dégée conurda ge. 3 Wood5 dda bulé né, nge dé6bdsi
yu stst aay(, dédékée bul€ budée wraa; wraa kazdo nba ge
dégée. Nge daadast difééri yu stst 3 ddzinee d5 né,
davungée afobiya ful na nowéle ge, caawu kGdum. Ama,
dadaa kddum weedelén, bika dédée t35ra3 € tkawall
ddjaa-j5 Kanddnt laad3s-dad. 3 Nge kdbani umd sist a
bué, umG wandaazt dda na Lbée sist toovonim dégée
wraa kaz3o nba? Nge susL diyele dadaa kGdum tk3joo
umd j3; bika baaganaa wkagboo kidiidi bekégbéna

becéle zam3s nya3st wdngu ki né; ** a belé baagint,

belé bokp3o dénewl waaga wwe ny3j3 cé né bobona ums
tkdnd yt. Nnaamd né, ims wényud wtul susu: dédékée
conwrda, dégée wrda kazdo nba ge; na buco umdG kéje
dénewd iyéle dda dibiizL déngilim laad3o-dad béa [é."

35 Booviiti begbetekini né, nge bda awéni waana stst
baabisina wdée jorafind3 na liideé bakads yi. Baana
bulé né, nge buld béna bajaa Yaakdbu niddére. *® Nge

bajaa sist: "Owu, leleedd miiyéle madannaa mébiya

Ben-Yaamiinu. Yaata birina

mdgujui-dad ge buwe." ¥ Nna ge Rubéénu woobdsi yu

7 7 7

stst: "Baabd, a m33 madakabisina nya Ben-Yaamiinu,
nyanbuiz(i ngu mebiyaalinda l1€€nt. BLl€ né, kpao yu ndu
méndé, méngabisinda nya yi." *® Nge bajaa stst:
"Bub3tL ge, mébu féyl wonviu mit. Ljodo d3 né,
tdawaalu wanzim; iriké ge buigana ma. A d5 ge mindeé
ge nabGru waala yu nibaawu, mdjowure-daa d3, minyelii

mebell mazwnd sisibi."

43

1 Nys3st tbd stwe stbamda wrda caari Kandént
laad3>-dad. 2 Sadt. wenki Yaakibu na wdée riba
begidiidi baagdms tu Miswra né tudé né, nge woaad)
ibiyaaltnda sisi: "Bué né, ibist Miswra tkamds daa
kidiidi." ® Nna ge ibiyaals Ydda woobdsi yt stst:
"Mtisira kbonl um$G waaba ge ifééri dda Lydazu sisi
naant dikdnt duna umd né, asée umG wannaa dana
dénewti déziné d3. * Bué né, a nyéndisi ddna
Ben-Yadmiinu dudée, d33 donbodé dikamds nya kidiidi.
> Amé, a nyéégizi, d55 dédonboli. Kdma, kdban{ tmd
waaba Lt3 ge sitst a LmG wdana ddna dénewd d3, imé

tdanmdu daa.”

® Nge bajaa Israel sist: "We-ra ge mifvééri ur umd

stsL bligdga minewd nadru dadna. Midala ma lam."




” Nge boobusi yt stst: "Ué wditina waaband tb35zL dda
tdm dabata; Lb33zL dana dédée zam3o-roozt sist mijaa
ni, twe? Miigati mGwend newlu nadru? Wenbi burina st
dubusi yu né, tisi ge déédisi. DadanbuizL qufondli sust

winddm daa sist dikaogond dénewd.”

® Nge ibiyaal6 Yida waad3 yu sist: "Baabd, a
ny3zaolée sisL nydna daa na dédée zam3o duyut weezuu
nya3st tkaku dada, taltna md3 bu dana yu dudée.

? Maddzin stst ménbeerj yi. A nabdru waald yu,
nyanbuizi nb33zL ma woozl. A bigée madakabisina yu,
m33 mégée na tdm-dou ny3j3 sinje hdlu ceré." ° Na
nbée né, a budekés daawalt doo birina, nnwnaa d3,

dsjowure-dad d3, daafsrbolf halt nabdle.

1 Nna ge bajaa Israel woobdsi we stst: "T32, wenbf
bigée bL né nbulé, manlam nnin; bulé né, a su Ldée,
tgbedina dédée cé kpuna kifena nadre Lduv migbind-dadg;
a mitddla, uizl tfa Misira kbon{ umd. Bula dédée cé
faadunt ndm Aby; tG0nL; yaazuwa; curim kéti nbe,
pisitdst kpakpa, na amdandu kpdkpa. ? Lkpedina liideé
nabdle: kadaa nnd weenad baabisina ye bakadd miu
kpetekini-daa né; bda bula nnint, nadru waayist na

tkdd. Na ikdti Ldske kifald s tkdmona ye kidjidi né;

3 bika tkpedina minewd wdée. ** Mdanzul6u Ls3a

yiko-dGu sisi st ibé tmaona kdbont uimG né, tbuze tkanu

ttaswna telén d3."

> Nge ibiyaalinda waaddkpiirt wenbi Ainwnda bajaa
w2ad3 we né, bula kujdanu st bakava tu kbont né na
liideé |€€nt. St babisL Misira b€ né, nge beegbedina

Ben-Yaamiinu bana yu bedée.

Boobé batala né, nge boobé bomoona Misira kbont
Isifu. *® Sdat. wenki Isifu waagdst wna sist bana
Ben-Yaamiinu baagont nd né, nge waod3 wdée dad dokurd
stst: "Kp2ao wrda bana nzuund médée. A nyaaziina we,
nluzt f6ndu kpinde nedére ngu bala kidiim; mana we st

n 17

didi na vdaawd. Nge ué dudo waanit LgGbani no3,

tkp3s we bedée wdée. ® Saatu wenki baadéla st bastu

Isifu-dée nnwnaa d3 né, nge nudadre waazéu we. Nna ge

baazala dama nmatinda sisi: "Dédée ba, baa buila
nnint, liideé weena d33g3nL dumu kidiidi na dubist na
duwna ye ddgbind-daa bulé né, araozl ge banzuunada daa
cé bulé. Turaoz(, banzuunaa daa cé d3 né, st bandaz
daa ge. Bénleé dédée kpangbdst, bika babisind daa
yomaa."

1% Baabéd bacuund darj-wans3 st basdu né, nge

boogdduu wiro-dée da3 dokirG umG j3 binddm yu sisi:

2 7 Ve 7 yaud 7 yé yé y&ud yd
% "Kdbant, la sudru, bee, ddAzim dik3nt cé kddde-dée

dumu kidiidi. Paamd bité dubist déngbé
1 daddala deelf kuuyu ge st dudéo né, d66bédi dédée

7 7

kpetekini su dibée né, dédée liideé d3ogidoke ye dikant
st dumuna kidiidi né€, anaabilé n33 daabist duna
dégbetekini-dad. Ama, daagadbisina ye, awe d3j3 cé;

2 nge d55g5nd liideé kifald st dumuné kidiidi né dudp.
Ama, liideé amd adée tdm waala dda biti ddnboozt dadu
stsL weeni buddu waabisina na ye wdu
dégbetekini-daa."

23 Baanmatt bulé né ge U woobdsi we stst: "Lzt
miwembé defee, tkala sika, tdui stst midée Ls3o
mijaa-dée Ls3o waadu na miu d33le migbetekini-daa. A
biiga miliideé miivinjeli ye bulé né, manmdu ye." Nge
waagéliz{ Simey33nt tkond we 2* tsuund barina

Isifu-dée.

Waazuuna we né, nge baagdjiri we [tm basan bonuv3;

badu bedée kpangbdst kidiim. 2 Beedé né, nge

baagbtiirt bedée kujs3nt basgsgsnd tu st bafa Isifu né
badamada wdée kondé tdaaws. Bénveeri we sist bdna yu st
bedi na kidiim tdaawd.

%6 saatL wenki Isifu waagdzuu né, nge baagb3o Ldée
kujddni becéle yi, bacan baka benyé ads waaza-daa
besée yi. ¥ Nge Isifu waob35zL bedée alaafiya-raozi;

/s 7

tb33zL we dudd stst: "Mijaa abini mitvdhnmatlt ma

tddm bulé né, ina udi? ldegzL twe weezul-
s

boobusi yu stsi: "Ddjaa nyédée yom na wdi.” Nge

boodéluuzi badl ade waaza-daa beti bosém besée yu.

2 Isifu waagGst tna inewd Ben-Ydaamiinu {na yt
bogao kiidur né, nge wood) we sist: "A bulé, minewu
miivGnveeri ma tddm né nd3?" Nge sust: "Lin." Nge
waajén Lt3 Ué stst: "Mébi 23, Ls3a (sind nya." *° Isifu
weebé€n inewd né, Uakaart waagurs hale waazé
tkégééna lim. Nge waajan tkurs wdée wstu Ldan-daa
Lsala wiidi.

31 Weewii bité né, nge woojozi lim ko waazd; nge
waabist tkalw. Waagadlw né, nge weedi sutiru uddke udt,
Lt5 stst badd kiditm barina bedi. ** St badu né, nge
baadu tmG Isifu na wandy; bika badu igoobiya na
bandt; Misira nba ina we béndii né, belé bana bandt
dud>. Kama, belé bana Héburu nba bodéndoroyddzi
béndji kidiim.




Vwd

iti

béngeez{ bénbeer) damd nmalam-pmalam. 3* Baoj3o buté

kdbondi-raozi ge baazit we waaza-j3; nge bula we b

né, nge Isifu wood3 bokp3o kidiidi waaza-dadé batara
badu we. Bandiu we né, nge wood3 badu
Ben-Yaamiinu-dée buddo bikil tdawaalinda rina-dée

nabdndwa. Nge barina beedi bafio bony3o.

44

1 Byja3a né, nge Isifu woaod3 tdée da3 dokur umd sis:
"KurG ngb3s wrda bana begbetekini nzdu we kidiidi. A st
nzdu we, suu wenbi baa awéni wanbuizl tsu bl né. A

ny66zudu we bité, nbisind baa awéni-dée liideé su Lfére

ye né ndint 1s35dGa." 2 Nge sist: "A nydbdmda we

kidiidi sut ge budala bedée t35r23, kpao médée nyLrus
k33pL na iliideé waagidokt ye st tmuna kidiidi né ndint
kidiidi-ro igbeteki-dad." Nge Ué waald wenbi Isifu

w22d3 yL né.

3 Kiivé téeré né, nge beejé we bokp3a bedée kpangbdst,
bedée. * Beegbed( bakurs beféle téédi badalu td bolini
ge Isifu waagdst wdée do3 dokurd sist: "Pasam, kurd
nvu wrda bana banuv3; a nydajéona we, baozi we sisi:
we-ra ge baald we kaz3s ge bénveriL juutd. > Ngbaald
baaganmuill kboni-dée k33pL winnyoanaa ki bika
wanlanda boozitl né. Wenbi baala d3 né, buvéyl kaz3s."

7

aagurs ise Ltkdmoond we; woomoonad
we né, nge waad3skpaws bulé tb35zu we. 7 Nge belé
boobusi yu stst: "Nnint ge nyanbuizi nbuuna daa tdm
tuna, kbont. D3j335 d3 né, dadanbuize dula tdm tuna
tudakad ketengere. ® Bee ddagadlu Kanddant dikint né,
déegégbédina liideé daavinnaa ye dégbetekini-daa né
ge dukona. Ngbetii wényelii ku na dukdnt
nyagtboni-dée dadna-daa danganmuilim nyiiri-gbinde
yad sikd. ° Amé, bébeen ddgbind-dad, weenf udée
kpeteki-dad bannda ki n€, banbuiz{ baku yu; bika
ddditina dibist kdbani-dée yomda." ° Nge kibon{ umd
woobusi we stst: "T32, maaniy, miditina miidd na; ama,
weeni igbetekd-daa st mana ku né, € iriké wanbust ku
médée yomn; bika baaganda rina uit tdm-daa."

1 Nge barina boobddi bagbiné betisi ade dasam. Nge
boobédi begbetekini; 2 nge Lé waabddzt beer. St Ldda
né, dawaalGu kGboni-dée ge waadaana hall bibé
bikégbiirina t35ra3. Biigini su bikégbiirina

Ben-Ydaamiinu né, ué€ igbetekd-daa ge baana k3jpt.

13 Pawaalinda waana bulé né, nge bugdst balaakdart

belerl bagbund bozééna ye né; nge baa awéni waabisina
Lgbund bofike, barina bostu babist téédi-daa.

1 Yda na igoobiya boobé batdla bamaond sifu

tdegzL wwe dadna. Nge barina beedi babdla bofu

waazd-dad.

bué. Midattll stst: wd npunaa m

tb35zL tna wenbi burina bigée né?" ** Nna ge Yada sisi:
"Wenti ge ddwena su dinpmatt, magdboni. Wenti ge
ddwena st dupmati sust dédékée tdm-dinaa; Lsdo
wonvuala ddwars. Bulé né, darina d3, dana weeni
igbetekd-daa baana k3jpL né, danbist nyédée yomaa."
7 Nge Isifu stst: "Aay(, budanlarh bulé; Budomaond
mala bulé. A st magba yomiti, weeni igbeteku-daa
baana k3pu né, L€ iriké ge mangbdaa yomiti; a buiga
miny33, miny33 ibd ikpé defee tkdmadna mijaa."

8 Nge Ydda woogéduu Isifu Lzd-dad t3 yu sisi:
"Kboni; ny3j335 ge nyazL wiro FarawGna. Maala nya
gaafdra sist bafa ma na3 manmatl tombiya cdkoydo d3;
amd madkakdst nydlaakdart. ¥ Poo kadaa-dée d35g3nt
né, ny33b33zL dda sist ddjaa we, yaa dégoobu nadru we.
20 Nge d66busi nya stst Lin, ddjaa we; amd wéAbii
abint ge, dénewl ddjaa-dée abaa-bu dudo we. Nge
dénewd umd, ddjaa Lba wzaolée Lddm ge; iriké waaga na
Lgoo-dée biya-daa. Bu ums tdawaalu waazl.
2L PadnmatL nya bulé né, nge nyazt dibo duk3gsnd
dénewi LmG nna yu na nyddzé. 2 Nge déévééri nya t3m

kutolud stst bu umd wddnbuize Lba wdée deeli d5 iyéle

jaa. A weedée bulé, jaa wénbeliL isi. 2 Pddnmate nya

bulé né, nge ny33d3 daa sist a dé dédobd dukona

dénewd um3 nna yu dadandan

baadala né, dukp3o bulé dutl difééri dajaa.

2% Wooguti tk3nt tt5 dda stst dikabust cé dimu kiddi
né, %® nge d55d5 yt stst: naani dubist dikdmd kidjifdi né,
asée wényéli dana dénewu dubd; a bidekée bulé, d33
ddédoénboli. Kama, Misira kdbantl waad) dda ge sisL a
budekée ddna yu d3, dddandanda yi. 2’ Nge ddjaa
woobusi dda stst danyt bul€ sust biya abaalda nowéle
riké ge umG 1deelG waalurund umd. 22 Nge kddurh ué
waaziu nylidy; st baa buila nnint fa3-daa féndu kpinde
nedére wa2dad na yt, doo burina, umG idokiti tna yu.

2 Nge sinje né, dazt déndeezi ceeni kpawdu. A d5 ge

nabGru waala yu nibaawu-dad, jowure-dad d3, dényelii
tmd bel{ tsind sisibi. 3° Bulé né, nnini ge mdnba
mabiizL mabist ddjaa-j3 bika bl ceeni féyt d3j3; kama,
Lgée na ddjaa-dée weezud. 3t A dé udana ddna b umd
dikabist, stm wénbel(t bukp3o yi. Nge tdée sim burn né,
d335 dééyélé na ge waazina sisibi Ldée abdndi-dad.

32 Na nguti nbée né, m35 m33g5d5 nd ddjaa stst b tmd
tdée t3m rina kpatdaad, bdkpoo badu méndé. Méévééri yu
stst a madakabising yi, tddm (bist magujuG-ra sinje
hélL ceré. 33 Bué né, kdbani, maavint nya, la sudru;
m33 minjowGu bd umG wduddare nyjjs cé, mabist nyédée
yorn; bika becé yu tna tdawaalinda baaganaa bekpé.

mobd




(9]

magdm33né majaa. Madanbiize mana kunyo

Yy

majaa st tna ku né€, mévéyina budée wenbiré."

45

1 Isifu 232 né, tdabiizt td3kt udi Ldadna-dad rba
Lza-dad. Nge waad? sist bito we ballt asu. Nge biiga
{na igoobiya beriké daf-dad. Nna ge wasgb3s tdu wwilt
we babi{zt batu{ yi. ? Nge waabddzt wiidi. Ldée wifdi
doni weeyéle Miswra nba bowe asu né banit. Nge belé

boogb3o tdm tuna hallw waro FarawGna-j3.

3 Nna ge Isifu weevééri igoobiya stst: "M35 ge Isifu;
majaa ni, tdegzL twe weezuu-daa?" Waoad3 igoobiya bulé
banit stst umd Isifu tnddbilé né, nge bubd biyéézi bild
belé kirim, badatu{ wenti st banmatu yu né.

* Nge Isifu stsu: "Igéduuzi midi." Nge boogéduu. Nge
waaddst ifééri we sist: "M35 manddbilé minewi Isifu
weeni mligb3s yL Lyand wrda sist bédééna yu Misira né.
> BUé né, tkay(tt midy, ng6 tkenyé sist bee dadyd yu
bokonad yu cé né, d3 yaa d3. Lduli sust Lsdo

waavingedeezL nd ma nibddwu stst migont melée wraa

weezini. ® Beg, nys3st bilzt nasile wéndéé, buga bitzt

nastndwa. BiizL sunzl stdad, wri féyt su ibiizu Lfara,
belenté bat3 stst wingant ikéyad kidifdi. 7 Bué né, a

Ls35 waagb3o ma ttéézL miu nibaawu, waoaz3dsle sust bika

mifydu. ® Budekée mitg3g3nd na mac
tmG dudd waazil nd ma nyazi wiro Farawdna Ljaa.
Méndé ge waadu wiro Farawdna-dée kowuraty; bika

tbistnd ma Miswra laad3a-dés kidbont.

2 BUé né, Ud dasam ibé ikéveeri majaa stst m33 ibd
Isifu mazu béfeeri yu stst Ls3s waabtsind ma Mistra
rina-dée kdbont; bulé né, (kpuire dasam ikégbé m3js.

19 A waogsnt, Goséni fardndi ge st Lc3a, (na ibiya, na
bebiya; na udée fééni, namint, na nddnt, na wdée ddsle
rina; mirina tkdnt tcuund ma. ' A waagsnu wtdla,
manvaa {na wdée zam3s kidiidi; mava windu kpuna dudp.
Tife, takaast wéndii tna Ldée zam3 na wenbi burina
tduwna né; nadru tangaa yi; kdma, buiga nyaast biizu
nasondwd." * Nge waaddst ifééri we dudp stsi:
"Miditina mitba wna, daban na ny33 Ben-Yaamiinu stst
m33 mdnnmatwnda kv mit. 2 Bué né, ibé dasam tti
ikéveeri majaa kdbondiL wenti méndjii tu Miswra
laad3>-dad cé né; bika ifééri yL wenbi burina miina né.
A miivééri yu bité, itkokati tkdjoo ikéleeri, Lgbed( tkdgbao

n 14

yuL tkond m3j3 cé. Waanmatt we bité né, nge

waanyda ikpi Ben-Yadmiinu {na yu babddzt wiidi. > Nge

{na baaganda beegbiriki damd dudo na wiidi. Nna ge

belé bana yu baaziu faawit [am.

18 Wiro titina waanit sust Isifu igoobiya wasgsnt

awtro-biya nifni.

"Feeri ngoobiya stst bkpao kidiim babist Kandant

18 bok3gbas bajaa na bedée Lyddl boksnt m3j3 cé.
Manvaa we Misira laad3o kifenga nekére-dada bacdo
boyut kidjidi kiferdi. ** Na nddst nvééri we stst béyad
M{stra cé tudrini natiry bokdgb3dna bajaa na

bedeelinda na bebiya. 2° Bdakatdivarist bewembé sist

st bakagsrG bekéyele bagbuna. Kama, su bokdnu cé d5 né,
Mistra laad3s rina-dée dd3le ca23o na bajowsu.”

2l Nge Israel-dée biya waald wenbf baad3 we né: Isifu
waalizl tadrini icéle igoobiya, nnunda wenbi wiro
w2d3 yu bu né; fa we dudo bedée guzadri. 2 Nge
waava igoobiya baa awéni jingaart téko kGdumdu
kddumGu. Woaginu s tkdva inewl Ben-Yaamiinu né,

tura natdndwa ge waava €. Su ikati wttase yu né, nge

waava y liideé jit3s tura kdkpaantindwa (300). 2 Bulé

bibaasi, nge waadu tjaa Misira kpuna kifena wsgu
kpangbadst abaalda sura ful; wdu kidiidi, kpan3, na
kidiidi ndi-ndu dudo wsGu kpangbast alda fui sist
bébéna bekéjele LmG jaa sist Ldée nibadwu guzauri
nbulé. * Budé su bedée né, nge waabdst we stst
bdékoydo nibdawu. Nge weejé we bedée.

2 Nge baagur6 Mistra hélu Kandant laad3s-dad

bok3m335né bajaa Yaakdbu. 2 Baaddla né, nge baagb3s

Ve

bulé befééri bajaa stsi: "Isifu we weezud-dad, udast;

Beevééri bajaa bué né, budatanveeri ué natir, tdafa we

toovonum. 7 Nge baagb3s wenbf burina kpétdaé Isifu

weegéveeri we sisL béfeeri yu né befééri yi; nge baawtlL
yu taarini wentf Isifu weegéjele we stst bkoné
bokpaand yi né. Nnaamd ge bajaa Yaakdbu Israel
waagba déni. #® Nge sist: "Oo, mébu Isifu we
weezuu-dad yad, bikatangult doomint; ménbodé

Ve .

madzire ilési yL naanl mazim tdla."

! Nge Israel waagbiirt ina udée zam3s na wenbf
burina wwenad bu né bakurG bokp3da Miswra nibaawu.
Boobé batdla Beeriséba né, nge waagu foidu kpuna ua




nge Yaakibu weedfsi stst: "Mdnda d5 Maddu." * Nge
stst: "M33 ge njaa-dée Ls3o. Misira bodé tkala nya
nutddadre. Kama, nydndalit ina né, st meyéle ge yiri
kGbarigu tbd kit nydluréu-dad. * Mdditina st malaazt

7

na nya mobond. B¢ dudo ge a nya
n

V4

gadala, st malaazt
ébiya magabisina. Nyanzim né, Isifu st ifu na
z zZn

nyaaza.

> Nge Yaakibu na wdée iba baaddkptirt bakurs
Beeriséba babamaa halw Misira. St bakurG né, nge
ibiyaalunda weezell tna iwoolinda na bebiya badu
tadrini wenti Miswra wiro weegéjele we tu né. Béndeé

né, beegbedina bedée féndu kpund na wenbi burina

bavungawend bt Kanddnt laad3-dad né. 7 Wenbi-daé

Yaakibu weedeena bt Misira né nbulé; (na ibiyaalunéa
na belé bebiya na tweelinda na bebiya. Lba ina
igutolud-de biya rina payl beedeena Mistra.

® Yaakubu kutolui-de biya wenbd beedée Misira né,
Israel biya nbulé; bayiwra nd3: Yaakubu-dée kadaa bu ge
Rubéénu. ® Rubéénu U ibiyaalinda nd3: Hendki, Pddlu,
Hesir33nt, na Kérume, *° Simey33nu U ibiyaalinda nd3:
Yemuwéélt, Yadmiinu, Ohdaade, Yakiinu, Sokdaary;
Kandént al6 biyaals Sawadli. ™ Levii ué ibiyaaluinda

nd3: Gerits33nt, Kehdtu na Merddri. * Yuda ué

la, Peréési na Zerda;

£ Ve Ve

ama, £€rL na Onddnt belé baazi Kandant laad3s-dad.

Peréési biya ge Hesir33nt na Hamadli. * Lsadkart ué

ibiyaalinda nd3: Tédla, Puiva, Y33bil na Simirdint.

14 Zabul33nt U ibiyaalinda nd3: Serééd, E15nt na
Yaaléél. * Léya biyaalinda waalurund we Yaakdbu
Padan-Ardm né nbulé, bana wweelée alG Bina. Ldée
alééwa bern na wdée afobiya na bebiya wooyd6zi balit

wrda dkoosaalda na wrda noédoozo (33).

¢ Gadd biyaalinda nd3: Sifiy33nt, Hadge, Suuni,
Esib33n, Eri, Ar35dt, na Arééli. 7 Adsiru biyaalinda
nd3: Yiminayy, Yisiva, Yisivi, na Beriya; bana benewu
alG Seraa. Beriya biyaalinda nd3: Héburu na Malikiy£€€IL.
18 Aléeré wendé Labddnt waogb3s de icéle wweelée Léya
banyaa yu sist Zilipa né waalurund Yaakubu biya
afobiya wenba na bebiya né nbul€. Barina booydézi ge

bal{t wrda dkizaalud na nadru.

® Yaakubu deelG Rastila biyaalinda nd3: Isifu na
Ben-Yddmiinu. % {sifu biyaaltnda Mandst na Efirayim
né, Miswra ge baaldru we. Biya benbé né, wdeeld
Asandtu Oéni téédu sardst lands Poti-Féra waava yu
weeni né waaluruna yuL wenba né nbulé.
2l Ben-Yd4dmiinu biyaalinda nd3: Béla, Bekéért, Astbéél,

Géra, Namaant; Ehi, R3st, Mupim, Hupim, na Aaridt.

22 Rasitla-dée biya rina waaluruné we
bebiya nbulé. Barina baallt ge wraa dkizaalut naaru
féyl.

23 Daénu Ué ibiyaals nd3: Husim. 2* Nefitalii
biyaalinda nd3: Yatisééli, Guni, Yetiséri, na Suém.
2% Bila Labddnt waagb3s yu icéle wweelée Rasiila né
ibiyaalinda waaluruné we Yaakibu né na bebiya nbul€.

Lrda kujonu lube ge barina baalit.

%6 |rda wenbd barina boogévi Yaakibu bak3nt
Misira né, wenbda baaba begée umG Yaakubu wdée azima
né begée ge wrda niidoozo na lodo (66); bodoyoozina

ibiyaalinda-dée alda. 2’ A baagb3a Isifu-dée biya 1éént

waaldru we Misira né boydézi, barina wenba baogint

Mistra né baal{l ge wraa niidoozo na saalaa (70).

8 5aatL wenki baagint bakdjoing Misira né, nge
Yaakidbu waalizi ibiyaal Yada itiri Isifu-j3 stst
bakpiire baddn ums wdée talll Goséni farandil. Saatu
wenki Yaakdbu na wdée nba baaddla Goséni né, budée
séatL dudp ge 2° Isifu weeyéle bofski Ldée awénja
tadrud tkagord tkdn wsin Gjaa. Saate wenki waadadla
yjaa Israel 1za-daa né, nge waanyda ikpi yu iwii bilééri.
30 Nina ge Ué woad3 yu stst: "Ma@éné nya ny3we

weezul-dad d3 né, bda leleedd, manbuizi mazi."




durina diigévi yu né susi: "T3o, leleedd mitdala d3 né,
ménbodé megéveeri wiro Farawdna stst mogoobiya na
majaa-dée zam3o bavungowe Kandant né baogant
bamaand ma. ** Ménveerim yt dudp stst miigsnt né,
migée fondu kpuna ketiraa ge; nge st tkédee né,
miigégbédina mivééni, minémisi; minddnt na wenbf

burina migowend bu né. ** A weediri bayda miL ge

V&4 Ve 7 7 7 34 s .
w22b33zL miL stst midumére ge wendé, ™" ibulsi yu sist:

kdbont, doo débijaadl halu na sinje, fGndu kpuna ge
déngeti nnunda ddjaajaanda waavonlam bu né. A miid3
yu bué, winddm miu wwall Goséni farandi. Kama,
Mistra nba na fééni na nemisi ketirda bodényéézi
bocdo.

